
Gránufélagsgata 22-24 – tillaga að breytingu á 
deiliskipulagi 
 
Í skipulagsgátt liggur frammi til kynningar Gránufélagsgata 22-24, 

breyting á deiliskipulagi Oddeyrar, Akureyri. Hægt var að nálgast 

skipulagsuppdrátt á vefnum, dagsettur 26. maí 2023. 

 

Minjastofnun skilaði inn umsögn dagsettri 14. júlí 2023 (MÍ202307-

0046/ 6.09 / S.G.) um vinnslutillögu að sama skipulagi. Það var tekið 

fram að tillaga að skipulaginu þurfi að koma inn til umsagnar en ekki 

var óskað formlega eftir því. 

 

Í umsögninni frá því í júlí segir: 

Það er mat Minjastofnunar að form og stærðarhlutföll 

fyrirhugaðra nýbygginga falli vel að aðliggjandi götumyndum 

og byggðamynstri eldri byggðar á Oddeyri. Minjastofnun 

fagnar því að gamla smiðjan fái að standa og geti fengið nýtt 

hlutverk í tengslum við nýbygginguna. Deiliskipulagið þarf að 

koma inn til umsagnar hjá stofnuninni þegar það verður 

tilbúið. Einnig þurfa byggingarnefndarteikningar af húsi G22 

að koma inn til umsagnar vegna teningar við aldursfriðaða 

smiðju innan lóðar. 

 

Í vinnslutillögunni var vísun í að tekið „skildi mið af 

byggingarlistastefnu Akureyrarbæjar og ákvæðum aðalskipulags um 

tillit til eldri byggðar og bæjarumhverfis“ en því miður hafa þessi 

ákvæði verið felld út úr skipulagstillögunni sem liggur til kynningar. 

Minjastofnun mælir með því að fella þessa setningu aftur inn í 

skipulagið. Einnig minnir stofnunin á að endurbygging og tenging við 

aldursfriðað hús þarf að vinnast í samvinnu við stofnunina. Að öðru 

leiti hefur Minjastofnun Íslands ekki athugasemdir við fyrirhugað 

skipulag. 

 

Rétt er að vekja athygli á 2. mgr. 24. gr. laga um menningarminjar nr. 

80/2012 en þar segir:   

Ef fornminjar sem áður voru ókunnar finnast við framkvæmd 

verks skal sá sem fyrir því stendur stöðva framkvæmd án tafar. 

Skal Minjastofnun Íslands láta framkvæma vettvangskönnun 

umsvifalaust svo skera megi úr um eðli og umfang fundarins. 

Stofnuninni er skylt að ákveða svo fljótt sem auðið er hvort 

verki megi fram halda og með hvaða skilmálum. Óheimilt er 

að halda framkvæmdum áfram nema með skriflegu leyfi 

Minjastofnunar Íslands. 

 

Virðingarfyllst, 

 
Sædís Gunnarsdóttir 
Minjavörður Norðurlands eystra 
 


